
Къиметар 
хкажнава!

Ватанэгьлияр тир игитар 
рикIел хуьн яз…

Ахцегь музейда – цIийи экспозиция!Къуллугъдал теклифна
Дашдемир ШЕРИФАЛИЕВ
      
23-октябрдиз РД-дин А.Тахо-Годидин тIварунихъ галай милли 

музейдин филиалдин Ахцегьрин тарихдинни край чирдай музей-
дин залда итижлу цIийи экспозиция ачухна. Ам вичин тIвар Дагъ-
устандин хипехъанвилин тарихда къизилдин гьарфаралди гьат-
навай машгьур чубан Межмедин Челебович Ризаеваз бахшнавай.

Экспозиция, ам арадал гъунин 
мана-метлебдикай ва Меж-

медин Ризаеван зегьметдин рекьи-
кай суьгьбет авуналди, музейдин 
директор, РД-дин культурадин 
лайихлу къуллугъчи Агьмед Дагъ-
ларова ачухна. Ахпа чпин фикирар 
мярекатдин  иштиракчияр тир 
Межмединан хва Аким Ризаева, 
Ахцегь района РД-дин Росстатдин 
кьилин эксперт-пешекар Руслан 

Дагъларова, чкадин шаир Севинжи 
Муртузалиевади (ада вичин бар-
каллу халудиз бахшнавай шиир 
кIелна, агъадихъ гузва), район-
дин ветуправлениедин начальник 
Ильяс Абдулгьалимова и цIарарин 
авторди ва масабуру лагьана.

Самур дереда зегьметдин игит-
вилин лишан тир Межмедин Ри-
заев 1927 - йисуз Самур округдин 
(Ахцегь район) Чеперин хуьре ата-
бубайрилай терекмаяр тир Челебан 
хизанда дидедиз хьана. КIвачи чил 
кьурдалай кьулухъ бубайрин рехъ 
давамариз, ада Чеперин хуьруьн К. 
Марксан тIварунихъ галай колхоз-
дин чубанвална. Ватандин ЧIехи 
дяведин четин йисара (1941-1945) 
хуьре зегьметдиз къабил саки вири 
итимар фронтдиз тухвана, хиперин 
суьрьуяр хуьнин акьалтIай четин 
зегьмет дишегьлийринни кьуь-
зуьбурун ва яш тамам тахьанвай 
жегьилрин хиве гьатнавай. Гьеле 
14 йисни тахьанвай Межмедин, 
школа гадарна,  гьа вич хьтин га-
дайрихъ (Мегьамед-Эфенди Эмир-
бегов, Абдулла Гьажиев …) галаз 
чумахъар тфенгралди эвезнавай 
тежрибалу чубанрин чка кьуниз 

мажбур хьана. Яру Армиядин 
фондуниз малдарвилинни хи-
пехъанвилин суьрсет гьасилунин 
планар ацIуриз хипен гуьгъуьна 
гьатай абуруз гатун яйлахдилайни 
хъутIуьн къишлахдилай гъейри 
мад са затIни ахкунач…

Хуьруьн майишатда хипехъан-
вилелай четин зегьмет якъин авач 
жеди. Гьавиляй къе чубанвилиз 
садни къвезмач. КIвал-хизан так-

ваз, кьуьд-гад мекьни аяз, марфни 
жив ва амай вахтунда ракъинин 
къизмимшвал эхиз дагъдани аран-
да къуьне чанта ва гъиле лаш 
аваз хипен гуьгъуьнавайбурун 
пеше гьикьван четинди ятIа, ан-

жах гьа и кардик квай чубанриз 
чида. ГъвечIи чIавалай чандин 
сагъламвилел мягькем, зегьметда 
лигим, низамлу Межмединалай и 
кардиз дурум гуз алакьна. Кьилди 
къачуртIа, дяведин залум йисара 
адан зегьметдин пайни кваз хуь-
руьн колхоздин куьлуь карчин 

гьайванар, 1940-йисав гекъигай, 
2,3 сефердин ва къарамалар 50 
процентдин (150 мал) артух хьа-
на. Ихьтин кьакьан нетижайрай 
Чеперин хуьрьуьн Карл Марксан 
колхоз гъиляй - гъилиз къведай 
Яру пайдахдиз лайихлу хьана ва 
ам республикадин Гьуьрметдин 
доскадал акьалтна. КIвенкIвечи 
чубан ва серкер яз, Межмединан 
кьетIен агалкьунрикай сад – ада 
вичин юлдашрихъ галаз санал 
чкадин тIебиатдин шартIарив 
хъсандиз кьунвай ва виниз тир 
бегьерлувилин лапагрин лезги 
жинс арадал гъана. Хипехъанвал 
артмишунин агалкьунрай Меж-
медин Ризаев «Заслуженный жи-
вотновод Дагестанской АССР» 
– гьуьрметдин тIварцIиз лайихлу 
хьана. Гуьгъуьнай адан зегьметдин 
мадни еке агалкьунриз уьлкеведин 
лап вини дережада къимет гана: 
Межмедин Челебович Зегьмет-
дин Яру Пайдахдин (1966) ва 
кьве сеферда Ленинан ордендин 
(1971, 1975 йисара) сагьиб хьана. 
Адалайни гъейри, ам СССР-дин 
Верховный Советдин IХ эверунин 

(созыв) депутатвиле, КПСС-дин 
ХХII съезддин делегатвиле хкяна 
ва дуьз кIуьд йисуз Дагобкомдин 
къурулушдик акатна. Хайиди 
тир Чеперин хуьре М.Ч.Ризаеван 
тIварунихъ куьче гала.

Дагъустанда РФ-дин Ми-
ноборонадихъ галаз кутIундай 
контрактрин са сеферда гудай 
пуларин умуми кьадарди респу-
бликада 3,6 далай 4,1 млн манат 
пул тешкилзава. Адакай регион-
дин гьакъи – 2,7 млн манат ва 
резервдин подразделениедиз тай-
инардайла алава яз – 400 агъзур 
манат; федеральный бюджетдай 
– 400 агъзур манат; республи-
кадин шегьерринни районрин 
администрацийрин патай – 100 
агъзуралай 800 агъзур манатдал 
кьван хкажнава. Нетижада йисан 
къене санлай дяведин къуллугъ-
чи-контрактникдиз вацран ма-
жибни кваз агъа кIан – 6 500 000 
манат пул. 
     РФ-дин гражданиндивай кон-
тракт пропискадилай ва яшамиш 
жезвай чкадилай аслу тушиз 
кутIаз жеда. Телефон: 8 (8722) 
55-77-00.

      2026-йисан 23-октябрдиз 
Ахцегь райондин КьакIарин хуь-
руьн С.Гьуьсейнован тIварунихъ 
галай школада мемориалдин 

кьулар ачухуниз талукьарнавай 
лишанлу мярекат кьиле кьи-
ле фена. Абур женгинин мах-
сус серенжемда телеф хьанвай 
иштиракчияр тир Мегьарамов 
Серёжадин ва Заманов Гереян 
гьуьрметдай эцигнава. Серен-
жемда депутатрин райсобрани-
един председатель Гьажимурад 
Парпачева, Ахцегь райондавай 
«Память гор» ДРО-дин председа-
тель Радик Вагьабова, школадин 
администрацияди ва педкол-
лективди, аялри, гьакI диде-бу-

байри, телеф хьанвай аскеррин 
мукьва-кьилийри иштиракна. 
      Анал рахайбуру къейд авур-
вал, школадин цлал мемориалд-

дин къулар алкIурун чпи Ватан 
патал чанар гайи ватанэгьлийриз 
дериндай гьуьрметунин лишан я. 
Абуру аскеррин буржидиз вафа-
лувал, жуьрэтлувал ва кьегьалвал 
къейдна. Абурун тIварар гьами-
шалугъ яз хуьруьнэгьлийрин ва 
гележегдин несилрин рикIера 
амукьда. Серенжемдин эхирда 
адан иштиракчийри телеф хьан-
вай игитар са декьикьада кисна 
акъвазуналди, рикIел хкана ва 
мемориалдин кьуларив цуьквер 
эцигна. 

Дагъустандин Кьили Ме-
гьамед Рамазанован кандида-
тура республикадин Гьукумат-
дин Председателдин къуллугъ-
дал теклифна. РД-дин Кьил 
Фёдор Щукина республикадин 
Халкьдин Собраниедиз Ме-
гьамед Рамазанован канди-
татура РД-дин Гьукуматдин 
Председателдин къуллугъдал 
гекъигун патал рекье туна. 
Идан гьакъиндай Дагъустан-
дин парламентдин сад лагьай 
вице-спикер Мегьамед Жафа-
рова хабар гана. Дагъустандин 

Конституциядай РД-дин Халкьдин Собрание рекье тунвай кандида-
турадиз са гьафтедин муддатда килигуниз мажбур я.

Рамазанов тайинарунин месэладиз 19-октябрдиз кьиле фидай ре-
спубликадин парламентдин сессиядал килигун фикирдиз къачунва. 
И сессиядин йикъан повесткада им 21-месэла я.  

Ахцегьа Къейседин Алиеван «Фана дуьнья» 
ва «Миг судьбы» ктабар раижна (презентация) 

Дашдемир ШЕРИФАЛИЕВ

Физикни лирик санал алай дуьшуьшар тек-туьк гьалтда. 
Къейседин Бейдуллаевични гьа къитдиз гьалтзавай къисметрикай сад я.

                                   	                             Мердали ЖАЛИЛОВ, 
РД-дин ва РФ-дин  культурадин лайихлу къуллугъчи 

      21-октябрдиз, Дагъустандин милли чIаларин ва культурадин Юкъуз, Ахцегь 
ЦРБ-дин кIелдайбурун залда ахцегьви баркаллу хва, алим ва шаир Къейседин Али-
еван (лит. тахалус Къейс) «Фана дуьнья» ва урус чIалал чапнавай «Миг судьбы» 
шииррин кIватIалар раиж авунин мярекат хьана. 

      Райондин культурадин Управлениеди 
библиотекадин къуллугъчийрихъ галаз 
«Пушкинская карта» программадин сер-
гьятраваз тешкилай мярекатда райондин 
руководстводин, образованиедин Управ-
лениедин векилри, Ахцегьрин 1-нумрадин 
юкьван чирвилерин школадин аялрини 
муаллимри, литературадин яратмишунрал 
рикI алай ксари ва, гьелбетда, шаирдин 
багърийри иштиракна. 
     Дугъри я, «Фана дуьнья» (2015) ва урус 
чIалан «Миг судьбы» (2017) ктабар гьеле 
чапдай акъатай йисара лезги интеллиген-
циядин арада Москвада ва Махачкъалада 
раиж авунвайтIани, автордин хайи ватанда 
абур гзафбуруз малум тушир. И нукьсан 
туькIуьр хъувун кIватI хьанвайбуру пара 
хушдиз кьабулна. 
      Къейседин Алиеван уьмуьрдинни ярат-
мишунрин рекьикай куьруь гаф рахуналди, 
мярекат УК-дин начальникдин заместитель 
Аделя Агъаевади ачухна ва рахун патал 
сифте   гаф депутатрин Ахцегь райсобрани-
един председатель Гьажимурад Парпачеваз 
гана. Мярекатдал гьакI РУО-дин начальник 
Къистер Гъаниева, музейдин директор 
Агьмед Дагъларов, Ахцегьрин 1-нумрадин 
СОШ-дин муаллим ва шаир (ам вичин 
класдин аяларни галаз атанвай), чкадин гье-
вескар шаир Сивинжи Муртузалиева,гьакI 
Къейседин Алиеван хтулар Фейруз, Жарият 
Садыховар, ва маса ксар рахана, абуру 
шаирдин эсерар кIелна.  Рахай вирибуру 
иллаки тарифдин хуш келимаяр Къей-
седин халисан шаир яз малумар хъувур 
адан уьмуьрдин юлдаш Гьанифат Алие-
вадин тIварцIихъ лагьана. Яшар 90 йисав 
агакьзавай адавай иштиракиз хьанвачир. 

    Гьайиф хьи, чаз хайи Ватан, халкь, 
дидед чIал, милли культура, тарих патал 
еке зегьметар чIугур чи пара игитар, ярат-
мишунрин интеллигенция чидач. Ич ичин 
тарцин кIаник аватда лугьуда, Къейседин 
Алиев 1934-йисан 10 - февралдиз Ахцегьа 
Ленинан ордендиз лайихлу машгьур ма-
тематик Бейдуллагь муаллимдин (халкь-
дин сивин яратмишунрин «хазина» тир 
адаз араб, перс, туьрк чIаларни хъсандиз 
чидай) савадлу хизанда дидедиз хьана. 
1953-йисуз хуьруьн школа ва 1958-йисуз 
Москвада В.П. Горячкинан тIварунихъ 
галай агроинженерный Госуниверситет 
агалкьунралди куьтягьай ам сифте вич 
рекье тур Дербентда хуьруьн майишатдин 
тежрибадин станциядин кIвалахал къвезва. 
Амма техникадиз, илимдиз кьетIен гьевес-
майилвал авай гада са кьадар вахтунилай 
Каспийск шегьердин «Дагдизель» завода 
инженервиле кIвалахал акъвазна. Жегьил 
пешекардин бажарагъ акурла, заводдин 
администрациядин къарардалди Къейседин 

чпин  ОКБ - дин кьилин инженер-кон-
структорвиле тайинарзава. 1966-йисалай 
адаз Ленинграддин кораблестроительный 
институтдин Дагъустандин филиалдиз 
кIвалахал теклифзава ва гьа са вахтунда 
ДГТУ-да инженерар гьазурдай кафедрада 
тарсар гузва. 
     1970-йисуз Къейседин Алиев Москвадин 
станкоинструментальный институтдин 
аспирантурадик экечIна ва 1974-йисуз 
гьана агалкьунралди технический илим-
рин кандидатвилин диссертация хвена. 
1976-йисалай ДГТУ-да механикадин фа-
культетдин директордин заместителвиле 
ва 1979-йисалай доцент яз «Технология 
машиностроения» кафедрадин заведиш-
виле кIвалахна. 2001-йисалай профессор-
алимдин гъиликай илимдин 60 далай артух 
кIвалахар хкатна. 
      Литературадин яратмишунрал Къейсе-
дин Бейдуллаевич гьеле школада аваз маш-
гъул тир. Адан сифте шиирар 1952-йисалай 
райондин «ЦIийи дуьнья», республикадин 
«Коммунист» ва «Дагъустандин правда» га-
зетриз акъатиз хьана. Шаирдал чан аламаз 
шииррин анжах са кIватIалдиз экв акуна 
– «Югъни йиф» (Махачкъала, Дагиздат, 
1994). Амма мад ктабар акъудун кьисмет 
хьанач (и кар уьмуьрдин юлдаш Гьанифатаз 
веси туна): 2012-йисуз ам 78 йисан яшдаваз 
кечмиш хьана, хайи хуьруьн Гуьне патан 
сурара кучуднава, рагьмет хьуй!
       Гьанифат Садуллаевнади итимдин веси 
кьилиз акъудун, адан яратмишунар – гзаф 
йисарин зегьмет квадар тавун патал архив-
ра къекъвез, гъилин хатIарин эсерар чапдин 
къайдадиз хкиз, 2025-йисуз 600 далай гзаф 
шииррин «Фана дуьнья» (Махачкъала, 

«Мавел») ва 2027-йисуз урус чIалал 200 да-
лай гзаф шииррин «Миг судьбы» (Москва, 
«Грифон», таржумачи - урусрин машгьур 
шаир-таржумачи Евгений Чеканов) тIварар 
алай ктабар чапдай акъудна. 
      Ихтилат кватай чкадал къейдин, инал 
тIварар кьур ктабрилай алава, мярекатдал 
гьакI Гьанифат Алиевади вичи урус чIалал 
кхьена майдандиз акъуднавай «Летящие 
листья жизни. Воспоминания» (изд. «Гри-
фон», 2023) ктабни раижна. Абур Ахцегь 
ЦБС-дин фондуниз пишкешнава ва хайи 
литературадал рикI алайбурувай къачуна 
кIелиз жеда. И ктабда лагьайтIа, Аливрин 
хизандин ацукьун-къарагъун, Къейсединан 
уьмуьрдинни яратмишунрин рехъ ва бязи 
итижлу вакъиаяр рикIел хкизвай гъвечIи 
гьикаяяр-мемуарар, гьакI бязи хкягъар 
шиирар гьатнава. 
      Шаир яз, Къейсединаз лирикадин, 
яшайишдин, сатирадин манадин шиирар 
ава, амма кIелдайбурун фикир иллаки гуж-
лу философиядин манадин куьд цIарцIин 

эсеррал – рубаийрал желб жезва. Абур 
кIелдайла, рикIел персеррин 11-12 асиррин 
зурба алим-философ Омар Хайям хкведа. 
Вучиз лагьайтIа, чпин мана-метлебдин 
деринвилиз абур гьакьван ухшар я. Муькуь 
патахъай, Омар Хайяма хьиз, Къейседина-
ни вичин фикирар, гьакIа хобби-машгъу-
лат яз, илимрин кIвалахринни дафтаррин 
пипIерар (поля) шиирриз элкъуьрна. Вичин 
вахтунда Омар Хайям зурба алим хьиз 
машгьур тиртIани, дуьньяда гьамишалугъ 
яз адан тIвар са 3-4 виш рубаи себеб яз 
амукьна. Физик-техник алим яз, Къейседи-
нан тIварни лезги литературадин тарихда 
шаир яз амукьдайдал шак алач.
      Инал Къейседин Алиев Расул Гьамзато-
ваз тешпигь гъунни кутугнава (гьелбетда, 
ихьтин тешпигьралди чна Ахцегь гьевескар 
шаир ахьтин зурба бажарагърин цIарцIе 
твазвач). Вичин вири эсерар хайи авар 
чIалал кхьиз хьайи Расул урусрин зурба 
таржумачийрин (Наум Гребнёв, Яков Коз-
ловский, Семён Липкин…) куьмекдалди 
вири дуьньядиз машгьур хьана. Гьелбетда, 
им адаз, Москвада Горькийдин тIварунихъ 
галай литинститут кIелнавай пешекардиз, 
урус чIал чидач лагьай гаф тушир. Кьи-
линди, адаз вичин хайи дидедин авар чIал 
акьван багьа тир, акьван пара кIандай хьи, 
вичин рикIин гужлу гьисерринни дерин 
фикиррин «палитра» анжах дидед чIалал 
къалуриз жеридахъ инанмиш тир. Гьавиляй 
ада дидед чIал хуьнин таъсирлу насигьат 
яз лагьана хьи: «Эгер заз пака дидед чIал 
рекьидайди чир хьайитIа, зун къе рекьиз 
гьазур я!»
      Гьавиляй я жеди, Къейседин Алиева-
ни вичин саки вири эсерар лезги чIалал, 
парабур гьатта Ахцегь нугъватдал кхьена.  
Гьанифат Садуллаевнади лагьайтIа, гьич 
са кьунизни килиг тавуна, вичин рагь-
метлу юлдашдин яратмишунар вири кIват 
хъувуна ва Евгений Чеканов хьтин зурба 
шаир-таржумачидин куьмекдалди абур 
урус кIелдайбурун гегьенш аудиториядив 
агакьарна, баркалла! 
      Эхь, Къейседин Бейдуллаевич вичин 
вахтунда инженер-конструктор, ДГТУ-да 
кафедрадин заведиш, профессор, алим 
ва муаллим яз машгьур хьана. Илимдин 
кIвалахрилай алава, ада чилел чаз – геле-
жегдин несилриз вичелай шииратдин зурба 
ирс тунва.  
      Къейседин Алиева вичин шиирра де-
вирдин итижлу гьалар-крар къалурзава, 
инсанрин пис къилих-хесетар негьзава ва 
гьа са вахтунда зегьметкешвал, ватанпе-
ресвал, викIегьвал, къайгъударвал хьтин 
пак ерияр чукIурзава. ЧIехи гьарфунилай 
тир халисан алим ва муаллим яз, ада ви-
чин шиирралди кIелдайбур дуьз рехъ-хвал 
къалуруналди, камаллу насигьат гуналди 
тербияламишзава.  
      Гьуьлуьн дад адан са стIалдай чир жеда 
лугьурвал, ша чна Къейседин Алиеван 
шииратдин алемдиз вил вегьин. 

Гьар заманда тIалаб я пешеяр жуьреба-
жуьре,
Муаллимарни я эцигзавайбур абурун бине.
Муаллимвал уьлкведа, иски пек хьиз, 
хьайила,

Жедан аваданвал уьлкведихъ, де лагь 
куьне?
                          ***
Чун атунин мана-метлеб вуч я? – чидач чаз.
Пакад йикъан кьисмет-кьадар вуч я? – 
чидач чаз.
Я алахъайтIа гележегдин сир чир ийиз, 
Чун паталди хъсан яни, пис яни – чидач чаз.
                             
                          ***
Атунин манна-метлеб чаз чидач гьеле,
Хъфин галайди малум я чIавалай куьрпе,
ЯтIан килиг, гьикьван туштIа гунагьрин 
гьебе…
Жеда жал баябан женнетдин багълар еке?

                          ***
КIандатIа варлу хьуй, кIандатIа кесиб,
Гьардаз кIан я луда, дуьзвал хьана гъалиб.
Дцьзвиливай хабар кьурла, хьида чаз:
«– Гужлу вуж я, даим гьам я чи сагьиб».
                              
                          ***
ХупI ажеб девир тушни къе,
Зегьмет квачиз кеф-кефият кIанз еке…
Къенин хейлах эркек-диши эгьлийриз
Гьарамдин дад хупI эрзиман тушни къе
		        
                          ***
Уьмуьр чи катиз-катиз физва къе,
Накь хьиз, гьарда вичин кьил хуьзва къе.
Гьалал ксариз рузу – рапан къекъуьмдай,
Гьарамзадайриз вацIу цIыхар гъизва къе.
		     
                          ***
Ни лугьуда дегишвилер авач къе,
ЧIехи-гъвечIи хзандани амач къе.
ЧIехид – доллар я, эгер ам ваз авачтIа,
Алаз акваз, чилелни вун алач къе. 
		
                          ***
ХупI фад дегиш жезвай девран я къе.
Ваъ лугьумир, накьандалай хъсан я къе,
Накь чун вири «винтикар» тир машиндин,
Къе машинар я, моторни чарх куьгьне.

                     
 («Фана дуьнья» ктабдай)

Любой из нас порою забывает,
Что на Земле мы гости – не боле.
Но это так. Прими же без сомнений
Свою судьбу в земной нелёгкой доле.
		
                          ***
Закройте, люди, рты свои!
К чему скандал? Что за дела?
Кто суп не сварит для семьи –
Как сварит кашу для села?
		
                          ***
И светлый день бывал до нас, и темнота.
Уйдём – и вновь светило дня взойдёт спроста.
Зачем же мы приходили сюда?
Все наши споры, вся грызня – лишь суета?
  		
                          ***
При месте ты – и рад тряхнуть мошной?
Родни всё больше. Дома людно.
Когда  ж ты беден, даже брат родной
Всё реже забегает… Непопутно?
		
                            ***
О новый век, приятный как желанье!
Всё можно ныне – без труда и знания.
Мужчин и женщин тянет к наслаждению.
Запретный плод бесплатный – их мечтание.
		
                             ***
Забыть готовясь про земное бытие,
Опять берёшь чужое как своё…
Убогий! Разве ты – не сын Вселенной
И не наследник всех богатств её?
		
                             ***
Как много стало вдруг вранья, стрельбы, 
смертей…
Как тёмен груз грехов! Ион всё тяжелей.
Неужто не найдём заклятия такого,
Что упасёт нас всех от дьявольских затей?
		
                              ***
Однажды заберут нас всех из жизни 
бренной…
Что ж, так устроен мир. Роптать я не начну.
Лишь об одном прошу Всевышнего 
смиренно:
 – О, забери меня пораньше, чем жену!
             

(«Миг судьбы» ктабдай)

Основания и порядок увольнения с работы 
в связи с сокращением работодателем 
численности или штата работников

Трудовое законодательство 
Российской Федерации гаран-
тирует защиту работников от 
произвольного увольнения. 
Вместе с тем пунктом 2 части 
первой статьи 81 Трудового 
кодекса Российской Федерации 
(далее - ТК РФ) допускается 
увольнение в связи с сокраще-
нием численности или штата 

работников организации, индивидуального пред-
принимателя. 

Сокращение численности означает уменьшение 
количества штатных единиц по определенной долж-
ности, сокращение штата - исключение должностей  
из штатного расписания. Такое увольнение не яв-
ляется дисциплинарным взысканием. Сокращение 
должно быть реальным и подтверждаться докумен-
тами работодателя. 

Процедура включает следующие этапы: 
1. Принятие решения и уведомление о сокращении. 

Работодатель оформляет решение и изменения штат-
ного расписания, определяет увольняемых работников  
с учетом установленных гарантий. О сокращении 
уведомляются служба занятости и выборный орган 
первичной профсоюзной организации: организацией 
- не менее чем за два месяца, при массовом увольне-
нии - за три месяца. Индивидуальный предприни-
матель уведомляет службу занятости за две недели 
(статья 82 ТК РФ, статья 53 Федерального закона 
от 12.12.2023 № 565-ФЗ «О занятости населения в 
Российской Федерации»). 

2. Предупреждение работника и предложение 
вакансий. Работник организации предупреждается 
персонально и под роспись не менее чем за два 
месяца. Досрочное увольнение возможно с его 
письменного согласия и дополнительной компен-
сацией среднего заработка за оставшееся время 
предупреждения (статья 180 ТК РФ). До увольнения 
работодатель обязан предлагать все подходящие ва-
кансии в данной местности, включая нижестоящие 
и нижеоплачиваемые, с учетом здоровья работника. 
Вакансии в других местностях предлагаются, если 
это предусмотрено договором или соглашениями. 
Увольнение допускается при отсутствии возмож-
ности перевода с письменного согласия работника 
(часть третья статьи 81 ТК РФ). 

3. Оформление увольнения и выплата компен-
саций. 

Увольнение члена профсоюза производится с 
учетом мотивированного мнения профсоюзного ор-
гана (статья 373 ТК РФ). Работодатель издает приказ, 
знакомит с ним работника, выдает трудовую книжку 
либо сведения о трудовой деятельности и производит 
расчет (статьи 84.1, 140 ТК РФ). 

Работнику организации выплачиваются за-
работная плата, компенсация неиспользованного 
отпуска и выходное пособие в размере среднего 

месячного заработка. При поиске работы свыше 
месяца выплачивается средний заработок за второй 
месяц либо его часть. В исключительных случаях 
по решению службы занятости положена выплата 
за третий месяц при обращении в нее в течение 
четырнадцати рабочих дней после увольнения и 
отсутствии трудоустройства в течение двух месяцев 
(статья 178 ТК РФ). 

За выплатами следует обратиться к работодателю 
не позднее пятнадцати рабочих дней после оконча-
ния соответствующего месяца, за третий месяц - так-
же после решения службы занятости. Срок выплаты 
- пятнадцать календарных дней со дня обращения. 
Для работников индивидуального предпринимателя 
сроки предупреждения и компенсации определяются 
трудовым договором (статья 307 ТК РФ). 

При сокращении необходимо соблюдать следу-
ющие гарантии:

- Преимущественное право на оставление на 
работе предоставляется работникам с более высокой 
производительностью труда и квалификацией. При 
равных показателях предпочтение имеют категории, 
указанные в статье 179 ТК РФ, в том числе работники 
с двумя и более иждивенцами и работники, возобно-
вившие трудовой договор по части девятой статьи 
351.7 ТК РФ. Дополнительные категории могут 
определяться коллективным договором. 

- Запрещено увольнение беременных женщин, 
женщин с детьми до трех лет, одиноких матерей с 
детьми до шестнадцати лет или детьми-инвалидами 
до восемнадцати лет, других лиц, воспитывающих 
этих детей без матери, и иных лиц, указанных в 
статье 261 ТК РФ. Дополнительные гарантии уста-
новлены статьями 264.1 и 269 ТК РФ. 

- Увольнение по сокращению не допускается в 
период временной нетрудоспособности или пре-
бывания работника в отпуске (часть шестая статьи 
81 ТК РФ). 

Законность основания и соблюдение порядка 
увольнения доказывает работодатель. Работник 
вправе обратиться в инспекцию труда, прокуратуру 
или суд. Срок судебного обжалования увольнения - 
один месяц со дня вручения копии приказа, выдачи 
трудовой книжки либо предоставления сведений о 
трудовой деятельности (статья 392 ТК РФ). Незакон-
ное увольнение влечет  восстановление на работе и 
выплату среднего заработка за вынужденный прогул 
(статья 394 ТК РФ).

Таким образом, сокращение допускается только 
при наличии действительного основания и соблюде-
нии установленных гарантий. Работнику необходимо 
сохранять уведомление и предложения вакансий, 
своевременно обращаться за выплатами и при на-
рушении прав обжаловать увольнение.

Ахтынская межрайонная 
прокуратура Республики Дагестан

Основные правила пожарной 
безопасности в осенне-зимний 

пожароопасный период
Абдул ЖАЛИЛОВ,
сотрудник ПЧ 5

Осень и зима — периоды 
повышенного риска возгораний 
из-за сухой растительности и 
активного использования ото-
пительных приборов. Вот клю-
чевые требования:

• Уборка территории. Сво-
евременно очищайте участок от 
сухой травы, опавших листьев и 
горючих отходов. 

• Сжигание мусора и ли-
ствы.  Это допустимо только 
в специально оборудованных 
местах: в негорючих ёмкостях на 
расстоянии не менее 7,5 метров 
от построек, а открытый костёр 
– не ближе 15 метров. Катего-
рически запрещено  сжигать 
траву, стерню, а также разво-
дить костры при сильном ветре 
или в период действия особого 
противопожарного режима.  

• Безопасность печей и ды-
моходов.  Перед отопительным 
сезоном обязательно отремонти-
руйте печь, заделайте трещины, 

прочистите дымоход от сажи. На 
полу перед топкой должен быть 
закреплён предтопочный же-
стяной лист размером не менее 
50×70 см. Нельзя использовать 
для розжига легковоспламе-
няющиеся жидкости (бензин, 
керосин), оставлять топящуюся 
печь без присмотра или пору-
чать надзор за ней детям. 

• На природе.  Отдыхайте 
только в оборудованных для 
этого местах. Не оставляйте не-
потушенные костры и окурки.  

Если вы стали свидетелем 
возгорания, немедленно позво-
ните по номеру  112  или  101  и 
сообщите о происшествии.

Э х ь ,  з е г ь м е т д и н  и г и т 
М.Ч.Ризаеван производстводин 
агалкьунарни лайихлувилер 
къейдзавай лишанар музейда 
адан тIварунихъ ахъайнавай цIийи 
экспозицияда ачухдиз къалурнава. 
Музейдин къуллугъчийри ана 
гьакI адан хизандин архивдай мет-
леблу документар, Гьуьрметдин 
грамотаярни Чухсагъулвиин ча-
рар, шикилар кIватIнава. Лугьун 
хьи, хизанда бубадин «память» яз 
багьаз хуьзвай и ядигарар ватан-
пересвилин гьиссеривди музей-
дин фондуниз бубадин баркаллу 
кар-рехъ лайихлувилелди дава-
марзавай адан хва Аким Ризаева 
вахкана, пара кьадар сагъарай!

Ихтилат кватай чкадал кьве 
гаф РД-дин хуьруьн майишат-
дин лайихлу къуллугъчи (гьуь-
рметдин и тIвар адаз 2006-йисуз 
хипехъанвилинни малдарвилин 
зегьметдин виниз тир агалкьун-
рай гана) Аким Межмедино-
вичакайни лугьун. 2017-йиса-
лай хуьруьн М.С. Фатагьован 
тIварунихъ галай колхоздин ва 
2003-йисалай малдарвилин «Хи-
зан» СПК-дин председатель тир 
ам райондин хуьруьн майишатдин 
производство артмишзавай лап 
хъсан карчи-пешекаррикай сад 
я. 2025-йисуз адан майишатдин 
къазанжияр, 2024-йисав гекъигай,  
265,6 процентдин артух хьана. Ко-
чубейдин къишлахрал ада вичин 
малдарвилин майишат (эхиримжи 
йисара хипен суьруь маларин 
нехирдалди эвезнава) агалкьун-
ралди вилик тухун патал хъсан 
ятахар ва зегьметчийриз вижевай-
даз тадаракламишнавай кIвалер 
эцигна, абур яшайишдин къу-
лай шартIаралди таъминарнава. 
ХъутIуьз малариз ем – бес кьадар 
алафарни гьазурнава, баркалла!

   Чеперин хва Межмедин

Такабурлу Шалбуздагъдин 
ценерив,

Аялзамаз вердиш хьана
зегьметдив.

Вирибуру ви тIвар кьазва 
гуьрметдив,

Элдиз чешне Чеперин хва, 
Межмедин.

Зайифбуруз алакьдайвал 
гьуьрметна,

КIвач галкIайдаз къахрагъиз 
куьмекна,

Герек чIавуз тарс-насигьат 
гуз хьана,

Ви тIвар къени чаз сейли я, 
чан халу.

Гьалал зегьметдал уьмуьрлух 
кьил хвена,

Мажбурнама-план артух 
ацIурна,

Виш хипелай вишни къад 
кIел къачуна, 

Орден-медаль хурал атай, 
игит халу.

Гъиляй-гъилиз къведай 
пайдах кьаз вине, 

Дагъустанда, уьлкведани вун 
– кIвенкIве,

Съезддални фена чи уьтквем 
делегатвиле, 

Сиясатдин рехь кьисмет хьана 
ваз, халу.

Хиве кьуна лацан суьруь 
хиперин,

Сагьиб хьана вун баркаллу 
рекьерин,

Игитар хьиз чIехи авуна 
веледар,

 Чи рикIера амукьда ви тIвар, 
зегьметар.

Ахцегь музейда – цIийи 
экспозиция!

Общее образование – 
обязательный минимум: 

что важно знать родителям
Конститу-

ция Российской 
Федерации га-
рантирует каж-
дому граждани-
ну право на об-
разование. При 
этом  основное 

общее образование (1–9 клас-
сы) является обязательным. 
Это означает, что родители или 
законные представители обязаны 
обеспечить получение детьми об-
разования в школе.

Почему важна именно очная 
форма?

Очная форма обучения обе-
спечивает полноценное освоение 
образовательной программы, 
систематическое взаимодействие 
с педагогами и социализацию 
ребёнка в коллективе. Перевод на 
иные формы (семейное образова-
ние, самообразование) возможен, 
но требует согласования с орга-
нами управления образованием и 
создания условий для качествен-
ного освоения программы.

Для детей, которые по состоя-
нию здоровья не могут посещать 
школу (например, нуждающихся 

в длительном лечении или детей-
инвалидов), обучение организует-
ся на дому или в медицинских 
организациях. Это не освобож-
дает от обязанности получить 
образование — меняется лишь 
форма его получения.

Ответственность родителей 
за непосещение занятий

Если ребёнок систематически 
пропускает занятия без уважитель-
ных причин, это становится пред-
метом внимания не только школы, 
но и комиссии по делам несовер-
шеннолетних и защите их прав.

В Республике Дагестан дей-
ствует Закон РД «Об ответствен-
ности родителей за воспитание 
и обучение детей». На заседаниях 
профильных комиссий рассма-
триваются факты ненадлежащего 
исполнения родительских обязан-
ностей, и по их итогам могут быть 
вынесены предупреждения или 
приняты иные меры воздействия.

Практика показывает, что при-
чины пропусков бывают разными: 
болезнь, семейные обстоятельства, 
а иногда — отсутствие родитель-
ского контроля. По данным Ми-
нистерства образования и науки 

РД, в отдельные годы число детей, 
не посещавших школу, достигало 
нескольких сотен, причём часть 
пропусков была по неуважитель-
ным причинам. Именно поэтому 
работа по возвращению детей за 
парты ведётся совместно школами, 
органами внутренних дел и мест-
ными администрациями.

Что должны знать родители
1. Основное общее образо-

вание обязательно  — ребёнок 
должен посещать школу или осва-
ивать программу в согласованной 
форме.

2. Уважительные причины 
пропусков  (болезнь, медицин-
ские процедуры) должны быть 
подтверждены документально.

3. Систематические прогулы 
влекут вмешательство комиссии 
по делам несовершеннолетних и 
могут привести к административ-
ной ответственности родителей.

4. Если у семьи есть труд-
ности  (материальные, бытовые, 
психологические), необходимо 
обратиться в школу или админи-
страцию района — помощь может 
быть оказана без применения мер 
ответственности.

Обращение к родителям
Администрация Ахтынского 

района напоминает: образование 
— это не только право ребёнка, но 
и обязанность родителей. Школа 
— это не формальность, а основа 
для будущего детей. 

Адаз Ахцегьа памятник 
эцигун кутугнава 

Назир ТАЖИБОВ

23-сентябрдиз Махачкъалада  
Мегьамед Гьажиеван тIварунихъ 
галай куьчедин 5-нумрадин 
кIвалел РСФСР-дин лайихлу 
юрист, юридический илимрини 
доктор, профессор, юстициядин 
рекьяй машгьур деятель тир чи 
баркаллу ватанэгьли Али Абутра-
бович Аливердиеваз мемориалдин 
кьул ачухна, мубаракрай!

Чаз чи игитар чир хьун, абур 
халкьдин рикIера эбеди авун, гьа 
ихьтин чешнейралди акьалтзавай 
несилар тербияламишун патал 
фадлай авуна кIанзавай кар тир. 
Гьатта хайи Ватанда – Ахцегьа 
чIехи памятник эцигун кутуг-
нава. Ватандин ЧIехи дяведин 
активный ветеран, яргъал йисара 
республикадин юстициядин ор-
ганра гьукуматдин лап жавабдар 
везифаяр тамамариз (ДАССР-дин 
юстициядин министрдин замести-
тель, республикадин Верховный 
суддин Председатель, Дагъу-
стандин Верховный Советдин 
Президиумдин крар идара ийиз-
вайди…), халкьдин ва гьукум-
даррин арада кьетIен гьуьрмет 
къазанмишай адаз вич яшамиш 
хьайи кIвалин цлал мемориалдин 
кьул ачухун – им гьукуматдин 
ва халкьдин патай еке гьуьрмет 

авайвилин, рагьметлудан лайих-
лувилер инсанрин рикIера эбеди 
тирвилин кьетIен лишан я.

Эхь, бажарагълу юрист хьиз, 
Али Абутрабович зурба алим ва 
тешкилатчини тир. Республикада 
юриспруденциядин рекьяй пеше-
карар гьазурунин важиблувал ан-
намишуналди, адан алахъунралди 
ДГУ-да юридический факультет 
кардик акатна. Юриспруденция-
дин рекьяй илимдин 50далай гзаф 

кIвалахрин автор ва «Личность 
Петербурга» къизилдин медал-
дин лауреат тир алимдин тIвар 
2010-йисуз «Знаменитые люди 
Санкт-Петербурга» тIвар алай 
энциклопедияда гьатнава… 

     Чна, ахцегьвийри, алимрин 
хизандай (адан хайи стхаяр – 
республикадин лайихлу деятель 
Абдулхак, СССР-дин Госпремия-
дин лауреат Агъаверди, РСФСР-
дин просвещениедин отличник 
Аливерди, РД-дин Госпремиядин 
лауреат Агъалар Аливердиеварни 
зурба алимар я) акъатнавай ихьтин 
ватанэгьлидал рикIивай дамахзава 
ва адан тIвар къадирлувилелди 
рикIера хуьзва. Рагьметлу Али 
Абутрабовичан тIвар эбеди авун 
патал алахъай адан хтул Мурад 
Алимоваз, амай мукьва-кьилий-
риз, гьакI вири ахцегьвийриз и 
кар тебрикзава. 

Метлеблу гуьруьш
И мукьвара Ахцегь райондин 

КЦСОН-ди профилактикадин гуь-
руьш тешкилнавай. Адан мурад 
прозападный диндин тешкилатри 
ва неоязыческий гьерекатри кьиле 
тухузвай пис кIвалахрин гъавурда 
тун тир. Серенжемда гьар  жуьре 
хилерин  векилри иштиракна. 

Абурун арада СВО-дин ругуд 
иштиракчиди, Россиядин «Ахтын-
ский» МО МВД-дин къуллугъчи-
ди, «Защитники Отечества» фон-
дунин ва «Память гор» ДРОО-дин 
председателри, Ахцегь райондин 
муфтиятдин векилди иштиракна.

Ихьтин гегьенш составди 

обществодин хатасузвал ва ду-
румлувал саналди тир кIвалахдал 
бинеламиш жезвайдан гьакъиндай 
виридалайни хъсандиз шагьидвал-
зава. Серенжемдин иштиракчийри 
секторрин арада алакъалувилин 
къиметлувал къейдна ва гележег-
дани чеб саналди кIвалахиз гьазур 
тирвиликай лагьана.

                                                                                                                  
Райондин КЦСОН

Жермеяр 
илитIна

2026-йисан 20-октябрдиз 
райадминистрациядин заседа-
нийрин залда «Ахцегь район» 
МР-дин административный ко-
миссиядин заседание кьиле фена. 
Анал Ахцегьрин, Луткунрин ва 
КьакIарин хуьрерин агьалийриз 
талукь яз Дагъустан Республи-
кадин Кодексдин 3.13-статьядай 
административный материалриз 
килигна. Заседаниедин нети-
жайрай райондин 4 агьалидал 
чпин гьайванар гуьзчивал ала-
чиз ахъаюнай жермеяр илитIна.

Райондин администрацияди 
рикIел хкизва: гуьзчивал алачиз 
ахъайнавай гьайванри рекьерин 
гьерекатдин хатасузвилин къурху-
лувал арадал гъизва. И мукьвара 
районда балкIандин иштираквал 
аваз хьайи аварияди идан гьакъ-
индай ачухдиз шагьидвалзава. 
Аквазва хьи, гьайванар гуьзчивал 
алачиз ахъаюни неинки рекьерин-
ни транспортдин бедбахтвилин 
дуьшуьшрал, гьакI материальный 
зияндални гъида. Хуьруьн майи-
шатдин гьайванрин иесийри абур 
хуьнин къайдайрал кIевелай амал 
авун чарасуз я. И рекьяй кIвалах 
давамардайвал я.  

Фестивалда иштиракна
Дагъустандин культурадин 

ва чIаларин Йикъан сувар къейд 
авунин сергьятра аваз СтIал Су-
лейманан районда «Куьредин 
ярар» тIвар алай республикадин 
фестиваль кьиле фена. Ада Кьи-
блепатан Дагъустандин адетрин 
жуьреба-жуьревал къалурзавай 
республикадин районрай тир ба-

жарагълу иштиракчияр сад авуна. 
Ахцегь райондин патай фести-
валдиз Дагъустан Республикадин 
культурадин лайихлу работник 
Таира Муспагьова фенвай.

Шадвилер чIалаз, тарихдиз, 
литературадиз, гастрономиядиз 
ва халкьдин сенятриз талукьар-
навай майданриз ва выставкайриз 

тамашунилай башламишна. Мугь-
манар яратмишдай коллективри 
милли манийралди ва кьуьлерал-
ди къаршиламишзавай. Абуру 
надир рангарин ва шикилрин 
лезги халичаяр, лезгийрин къадим 
яшайишдин зегьметдин алатар, 
милли кухнядин тIуьнар къалур-
завай. Серенжем муниципалитет-
дин культурадин КIвале еке гала-
концерт гуналди бегьем хьана.  

Ахцегьрин хуьруьн дамах
Зайнаб АГЬМАДОВА

Чи жегьил ватанэгьли, Махачкъа-
ладай тир 4-классдин ученик Камал 
Рамазановакай «Гележегдиз кам, 
Юниор» тIвар алай  вирироссиядин 
соревнованиедин гъалибчи   хьана. 
Серенжем Москвада Н.Э.Бауманан 
тIварунихъ галай МГТУ-да кьиле 
фена. Камал «Яхтаяр гъвечIи гиддин 
вилералди.Аудиогид» проект гваз 
экъечIна. Ам хайи хуьруьн тарихдиз 
ва тамашуниз лайихлу чкайриз талу-
кьарнавай.Чи агалкьзавай несилди 
хайи край чирзавай, хуьзвай ва маш-
гьурзавай тегьерди шадвал арадал 
гъизва. Чна Камалаз ва адан руково-
дитель Нурият Аликовна Умаровадиз 
лайихлу гъалибвал мубаракзава. 

Лезги чIалай диктантМ.НАРИМАНОВ

Ахцегь районда лезги чIалай 
диктант кхьена. Серенжем Дагъу-
стандин халкьарин культурадин ва 
чIаларин Йикъаз талукьарнавай. 
Диктанат  Ахцегьрин 1-нумрадин 
СОШ-да кхьена: ина партайрихъ 
неинки школьникар ва муаллимар, 
гьакI райондин руководствони 
ацукьна. Диктант школадин дидед 
чIалан ва литературадин муал-
лим Нажабат Пулатовади кIелна. 
Муниципалитетдин кьил Абдул-
Керим Палчаева, депутатрин 
райсобраниедин председатель 
Гьажимурад Парпачева, райондин 
образованиедин Управлениедин 
векилри, школадин директорди ва 
муаллимри хайи лезги чIалай чпин 
чирвилер ахтармишун кьетIна. 
Гзафбур  патал им неинки чпин 
савадлувал ахтармишун, гьакI  
ата-бубайрин жанлу гафунив мад 
сеферда агатдай мумкинвал хьана.

Акциядик кьил кутур Абдул-
Керим Палчаева къейд авурвал, 
дидед чIал, къайдаяр ва адетар 
хуьн цIийи несилрин бахтлу ге-
лежегдин замин я. «ЧIалал чан 
аламай кьван халкьдални чан 
алама»,– лагьана ада. Къейд ийин, 
Ахцегь районда дидед чIал хуьниз 
кьетIен фикир гузва. Ина вахт-
вахтунда конкурсар кьиле тухузва, 

муаллимар ва ученикар гьевесла-
мишзава. Абур патал лезги чIал 
неинки школадин предмет, гьакI  
культурадин тайин тир пайни я. 
Школадин директор Султанагъа 
Мисиевади серенжемдин ишти-
ракчийриз ва кьилди Абдул-Керим 
Нажмудиновичаз дидед чIалаз 
ва адетриз дикъет гунай ва абур 
хуьнай чухсагъул лагьана.

Коррупциядиз акси 
комиссиядин заседание
ЧИ КОРР.

Райадминистрацияда корруп-
циядиз акси комиссиядин заседа-
ние кьиле фена. Анал агъадихъ 
галай месэлайриз килигна: 

* ЖКХ-дин хиле корруп-
циядин кьадар жезмай кьван 
тIимиларунин рекьяй серенжемар;

* закупкайрин хиле законода-
тельство тамамарунал гуьзчивал;

* коррупциядин дуьшуьшри-

кай малуматрин мониторингдин 
нетижаяр;

*муниципальный къуллугъ-
чийри коррупциядиз аксивал 
авунин гьакъиндай истемишунрал 
амал авун;

*судрин къарарралди законар 
ишлемишунин практика;

* бюджетдин такьатар менфят-
лудаказ харжун.

Заседаниедин нетижайрай та-
лукь тир къарарар кьабулда.


